
MAR A RINN MI M' FHORTAN. 
CAIB. X X X V I I I . 

S I N S A T O I R T A N C U I R A S D A . 

An uair a bha sinn a smaointean 
gu 'n robh iad gu math trom 'nan 
cadal, thoisich sinn ri bruidhinn gu 
beag eadrairm fhein mn thimchioll 
ciod bu choir dhuinn a dheanamh. 
Thuirt fear is fear dhinn nach robh 
dad bu ghlice dhuinn na ar easan a 
thoirt as gun dail sam bith. Thuirt 
Tomas ruinn gu'm bu choir dhuinn 
oidhirp a thoirt air rud dhe 'n fhudar 
's dhe'n luaidhe a bha cho pailt aig na 
fir a bha 'nan cadal a thoirt uapa. 
"Ni sinn feum dhuinn fhein air da 
dhoigh," ars' esan, "gheibh sinn am 
fudar 'san luaidhe gus an cur gu feum 
dhuinn fhein, agus bheir sinn uapasan 
an t-inneal-sgrios a's fhearr a th'aca. 
Cha 'n fhearr gunnachan ann an cath 
na sguinn de sheana mhaidean, an 
uair nach bi fudar is luaidhe ri 'm 
faotainn. Ghabh mi fhein beachd a:-
an aite anns an do chuir iad am fudar 
's an luaidhe as an laimh. Cha chreid 
mi nach teid agam fhein 's aig Balso 
air a chuis a dheanamh. Bithibhse 
lan-dheas gus bhur casan a thoirt as 
ma thachras gu'n duisg iad. Ea biodh 
curam sam bith oirbh m'ar deidhinne. 
Is ann ro chabhagach a thig an gnoth-
ach oirnn ar neo bheir sinn sinn-fhein 
as gu sabhailte." 

Cha duirt fear seach fear dhinn aon 
fhacal an aghaidh so. Bha sinn car 
beag air ar cruadhachadh leis na 
cunnartan anns an robh sinn a' tach-
airt; agus o'n a bha sinn gu fortanach 
a' faighinn gu sabhailte as gach cunn-
art aims an robh sinn, bha ar mis-
neach gu math na bu treise na shaoil-
eadh duine. 

Bu duine ladair, treun tapaidh a 
bh' ann am Balso. Bha e car uine na 
sheirbhiseach aig Tomas mu'n d'fhalbh 
sinn a Demerara. Cha bu duine 
dubh e ' s cha bu duine geal e. Bha 
e leitheach mu leitheach eadar an da 
dhath.. Bha 'n fhuil Spaineach agus 
an fhuil Innseanach a' ruith 'na chuis-
lean. Bha e 'na dhuine cho math 
fradharc is claisneachd 'sa chunnaic 
mi riamh, agus cha mhor nach robh e 
cho luath ris na luin. Bha feum 
againne air iomadh uair. Dheanadh 
e rud sam bith air chpmhairle 
Thcmais. 

Gu bog balbli rinn sinue deiseil gus 
am monadh a thoirt oirnn co dhiubh 

thigeadh torachd oirnn no nach tig-
eadh. Ciod sam bith mar a thigeadh 
cuisean mu'n cuairt, dh' fheumamaid 
sinn fhein a thoirt as mu'n soilleirich-
eadh an latha. Bha sinn an deigh 
dluth air ceud slat a dheanamh a' 
direadh a' mhonaidh mu'n do chairich 
Tomas agus Balso as a' bhad 'san robh 
iad. Shuidhich sinn so eadrainn mu 
'n do chairich sinn. Bha sinn gu 
falbh cho failidh's a b' urrainn duinn; 
ach nan duisgedh fuaim ar cas na fir 
a bha 'nan cadal, ghrad leanadh Tomas 
agus Balso sinn. 

Ged a bha sinn a' direadh ris a' 
mhonadh air ar socair mar a dh' iarr-
adh oirnn, bha cas a' falbh 's cas a' 
fuireach againn, mar a bhiodh aig na 
h-eich an uair a bhiodh iad a' dol do'n 
mhuillean Bha na cridheachan air 
chrith againn leis an eagal a bh' oirnn 
gu'n eireadh beud do Thomas agus do 
Bhalso, an dithis a b' fhearr a bha 
'nar measg. Sheas sinn far an robh 
sinn; oir shuidhich sinn nach racha-
maid ceum na b' fhaide gus am biodh 
fios againn cia mar a rachadh an gnoth-
ach leis na fir. Cha robh sinn fada 
'nar seasamh an uair a thug sinn an 
aire gu'n robh iad a' tighinn. Thog 
ar cridheachan leis an toileachadh. 
Dh' aithnich sinn gu 'n deachaidh a' 
chuis leotha gu math an uair a chunn-
aic sinn gu 'n robh deadh eallach air 
gach fear dhiubh. 

An uair a thainig iad dluth gu leor 
dhuinn, chuir Tomas a lamh air a 
bheul, a ciallachadh nach robh sinn ri 
guth a radii aig an am. Ghabh sinn 
romhainn le ceum cho cabhagach 's a 
b' urrainn duinn. An uair a choisich 
sinn mu mhile air feadh chreagan is 
phreasan, agus iomadh cnap-starra 
eile a bha 'tachairt ruinn a' direadh 
gualann na beiune, shuidh sinn beagan 
uine gus ar n-anail a leigeadh. Thuirt 
Tomas ruinn nach robh math dhuinn 
fois no tamh a dheanamh, no idir 
fuireach ri greim bidh a ghabhail gus 
am biodh an latha geal ann. "Is 
docha nach bi na fir ud fada gun 
dusgadh; agus theid mi an urras nach 
bi iad fada 'nan dusgadh an uair a dh' 
ionndrainncas iad rud no dha a bha 
gle fheumail dhaibh. Faodaidh sibhse 
'bhith cinnteach gu'm bi iad air ar 
toir an uine gun bhith fada." 

An uair a thuirt Tomas so ruinn, 
ghrad dh' aontaich sinn gu'n robh e 
ceart. Gun dail bha sinn air shuibhal; 
agus ged a bha an rathad doirbh gu 
leor ri choiseachd, agus sinn fhein 

sgith le cion fois is cadail, chuir sinn 
astar math nar deigh mu'n d' eirich a' 
ghrian. 

An uair a dh' eirich a' ghrian gu 
math, bha cothrom againn air deadh 
shealladh fhaotainn air an duthaich 
mu'n cuairt. Bha sinn aig an am air 
gualann na beinne. Mu thri mile 
anns an aird iar-dheas oimn, bha sinn 
a' faicinn amhainn mhor, agus badan 
de choille thiugh gun a bhith ro ard, 
an sid's an so air na bruaichean aice. 
Cho fad's a b' urrainn duinn a thuig-
siim, cha bhiodh e furasda do mhar-
caichean moran cabhaig a clheanamh 
a' dol troimh 'n chuid ud dhe 'n duth­
aich. Agus ged a bha sinn sgith gu 
leor, shuidhich sinn gu'n ruigeamaid 
bruaich na h-aimhne mu'n deanamaid 
a' bheag a dh' fhois. Bha r-inn uile 
gle aoibhneach an uair a chunnaic 
sinn sealladh dhe'n amhainn. Bha 
sinn aireamh laithean anns an f hasach 
thioram theith; agus ged nach robh 
sinn buileach eiseil a chion uisge, bha 
m .iomadh uair gann gu leor dheth. 

Rainig sinn bruaich na h-aimhne 
mu dheireadh. Bha sinn cho taingeil, 
tha mi creidsinn, 's a bha sinn latha 
riamh. Thachair baidean dhe'n chrodh-
fhiadhaich ruinn faisge air an amh­
ainn, agus ged a bha eagal oirnn gu 'n 
cluinneadh ar luchd-torachd fuaim na 
h-uruchrach, loisg sinn orra, agus 
mharbh sinn fear dhe na gamhna. Cha 
robh sinn fada 'ga fheannadh, agus 
bha rud dheth deas againn gu ar 
biadh". 

An uair a ghabh sinn ar biadh, 
thug sinn lamh air na h-eallaich a 
thug Tomas agus Balso o na fir a bha 
air ar toir. Cha robh ann am beachd 
Thomais dad a thoirt uatha ach am 
fudar's an luaidhe. Ach thug Balso 
leis eallach a dhroma dhe gach ni 
a thachair ri laimh. Am measg gach 
rud a thug e leis bha maileid mhath 
throm de leathar laidir. A bharrachd 
air a bhith air a cheangal gu teann le 
strapaichean leathair, agus le bucaill, 
bha glas mhath laidir oirre. Bha D. 
S. ann an litrichean mora sgriobhte 
oirre mar an ceudna. 

Bha Tomas diumbach gu leor de 
Bhalso air son a mhaileid a thoirt 
leis. "Cha 'n 'eil mi creidsinn gu 'n 
robh e idir ceart dhut, a Bhalso, 
gnothach a ghabhail ri ni sam bith a 
bhuineadh do na daoine ach am fudar 
's an luaidhe," arsa Tomas. "Mur b'e 
gu'n robh 'nam bheachd an cumail o 
chron a dheanamh oirnn fhein agus 

air daoine eile, cha robh mi air dad 
sam bith a thoirt uapa. Faodar a 
radh gu'm bheil cogadh eadar iadsan 
agus sinne, agus tha fhios againn gu'm 
bheil iomadh ni a tha mi laghail aig 
am eile laghail gu leor an am cogaidh. 
Cha bhiodh e laghail dhuinn beatha 
duine thoirt air falbh na's lugha na 
dheanamaid e gus ar beatha fhein a 
shabhaladh." 

Ach ged a bha Tomas an aghaidh 
do Bhalso deanamh mar a rinn e, 
bha h-uile fear eile ag radh gu'n d'rinn 
e ceart gu leor. Bha iad ag radh 
naach d' rinn Balso orrasan ach mar 
a dheanadh iad fhein oirnne nan robh 
an cothrom aca. 

Dh' fhosgladh a' mhaileid mu dheir^ 
eadh. Bha moran de bhuinn oir is 
airgid innte ris an abrar, milreis, 
Seasaidh iad da thasdan is tri sgillinn 
dhe 'n airgiod Bhreatunnach. Bha 
bann-airgid anns a' mhaileid mar an 
ceudna, agus b' fhiach e deich mile 
milreis. Bha am bann-airgid so 
sgriobhte ann an ainm Dbaniel 
Shampsoin, am fear a bha na chom-
panach seomair agam car uine an uair 
a bha mi ann an Glasacho. Ghrad 
thuig mise gu'm b'e a bha seinn an 
orain Bheurla an oidhche roimhe sid. 
Bha mi cinnteach gu'n cuala mi 
guth an duine roimhe, ach cha b ' 
urrainn domh a radh c'aite. 

Bha beagan litrichean anns a' 
mhaileid. Bha aon te ann a fhuair 
e o mhathair beagan mhiosan roimhe 
sid, agus gu cinnteach ceart bha 
briathran innte a bha anabarrach uile 
fhein druighteach. Bha e soilleir gu 
leor do neach sam bith a leu^liadh an 
litir, gu'n robh an te a sgriobh i 'na 
boirionnach gle dhiadhaidh. Bha i 
lan de chomhairlean matha a,gus iom-
radh air a dheanamh . innte air a 
ghealladh a thug e mu'n d' fhalbh e 
o'n taigh, gu'n tugadh e gach oidhirp 
air cul a chur ris an olc, agus dluth-
leantuinn ris an ni a tha math. 

Bha mar an ceudnaLeabharUrnuigh 
na h-Eaglaise Sasunnaich anns a' 
mhaileid; ach cha robh coltas gu 'n d' 
rinneadh moran leughaidh air. Tharr-
uinn a h-uile rud a bh' ann ar n-inn-
tinn cho mor a dh' ionnsuidh Dhaniel 
's gu 'n d' innis mi dhaibh, cha b ' e 
mhain g u ' m b' aithne dhomh e, ach 
mar an ceudna gach ni a b' aithne 
dhomh m'a dheidhinn. 

Dh' eisd iad uile gu foighidneach 
ris gach ni a dh' innis mi dhaibh m'a 
dheidhinn. An uair a chuir mi crioch 

air na bh' agam ri radh, chomhairlich 
mi dhaibh a' mhaileid agus gach ni a 
bha 'na broinn a ghleidheadh gu cura-
mach gus an tugamaid seachad i, uair 
no uairejginn, do'n fhear leis am bu 
leis i. 

Rinn fear thall 's a bhos gaire 
fanaid orm. "Am bheil thu 'n duil," 
arsa fear dhiubh, "gu'n cuir sinne ar 
beatha ann an cunnart gus do chomh-
airle-sa ghabhail? Nam faigheadh 
Daniel Sampson agus na fir a bha 
comhladh ris greim oirnn aon uair, 
cha rachainn an urras gu'n tugadh iad 
moran fathamuis dhuinn." 

A n uair a chunnaic mi nach gabh-
adh iad mo chomhairle, dh' fhan mi 
samhach. Bha sin fhein cho math 
dhomh. 

"Eaodaidh sinn feum a dheanamh 
dhe'n or ' s dhe'n airgiod," arsa Tomas; 
"ach ged a dh' fheuchadh fear sam 
bith dhinn ris a bhann-airgid a thionnd-
adh gu or no gu airgiod, cha deanam-
aid ach sinn fhein a chur ann an crois 
as nach fhaigheamaid ri ar beo. Agus 
o nach urrainn duinn feum a dhean­
amh de 'n bhann-airgid, is fhearr 
dhuinn a ghleidheadh gun fhios nach 
fhaigheamaid doigh air a chur a dh' 
ionnsuidh an duine do'n buin e. Tha 
ainm a' bhanca againn, agus cho luath 
's a gheibh sinn cothrom, faodaidh 
sirm a chur uige ann an litir." 

(Hi leantuinn.) 

DIASAN GAIDHEALACH==SEAN 
A G U S NUADH. 

Choisinn am paipear a leanas a 
cheud duais aig a Mhod Ghaidhealach 
anns an Oban an uiridh. Bha e air a 
sgriobhadh le Donnacha Mac Calu'nl, 
an Glascho.—•• 

Tha inntinn an duine gu trie ag 
aomadh gu bhi rannsachadh a mach 
agus a sgrudadh nithean a bhuineas 
do staid agus do shuidheachadh a 
chomh-chreutair anns na laithean 
a dh' fhalbh. Tha e nadurra do na 
linntean a tha lathair a bhi sealltuinn 
air an ais air cleachdan nan linntean 
a chaidh seachad, agus ged a tha 
chuid mhor deeachdraidh neo-sgriobhte 
an t-saoghail paisgte suas ann an 
diomhaireachd agus 'an dorchadas, 
gidheadh thatar comasach, le rann­
sachadh agus le geur-bheachdachadh, 
a bhi toirt soluis agus eolais air nith­
ean a bha, roimhe so, diomhair agus 
dorcha. Tha e, mar an ceudna,nadurra 
gu 'm bi gach neach, gach pobull 
agus gach cinneach, a' gabhail tlachd 
ann a bhi cumail suas eachdraidh agus 
morachd an duthcha shonraichte fein, 
ehionn tha gradh duthcha a' laidhe 
gu domhainn ann an cridheachan 
dhaoine. Bha eachdraidh a' Ghaidh-
eil (cosmhail ri eachdraidh dhuth-
channan eile) paisgte ann an dorch­
adas re moran linntean a dh' fhalbh, 
ach is mor an solus a chaidh thilgeadh 
air eachdraidh a' Ghaidheil o shean, 
anns an linn so fein. 'S ann le soill-
eireachd eachdraidli agus eolais a 

mhain a thatar comasach air tighinn 
gu comhdhunadh chinnteach mu staid, 
mu shuidheachadh, agus mu chleachd-
an ar n-aithrichean, agus tha na 
Gaidheil gu sonruichte fo mhor chom-
ain do na daoine foghluimte a thug 
an uine agus an saothair gu bhi cur 
dealbh na firinn air eachdraidh an 
duthcha. Le moran, roimh so, cha 
robh an Gaidheal air a mheas ach mar 
thraill, mar dhuine borb, aineolach, 
's gun mhath sam bith ach mar inn-
eal-cogaidh. Mar tha an saoghal a' 
fas na's sine, tha'n Gaidheal a' 
tighinn gu rioghachd fein—tha moran 
de na coirichean a bhuineadh dha gu 
laghail, ceart, air an aiseag air an ais 
dha, agus feumar aideachadh gu'm 
bheil a staid agus a shuidheachadh air 
an la an diugh, na 's fear agus na's 
cothromaiche na bha iad anns na 
laithean o shein. Cha b' ann gun 
saothair's gun dragh a choisinn e sin, 
ach mar tha'n seanfhacal ag radh— 
"Cha tig math gun dragh." 

Air dhomh, la an deigh la, a bhi 
beachdachadh air cuisean a' Ghaidheil 
agus a dhuthcha, bha mi fo bhuaireas 
agus fo iomagain, agus air oidhche 
shonruichte an deigh dhomh gabhail 
gu tamh chunnaic mi aisling a thug 
solas do'm chridhe. Thainig neach 
araidh am fagus dhomh's mi m' laidhe 
fo sgaile craoibhe moire ann an tir 
nach b' aithne dhomh. Ann a laimh 
dheis bha cromag fhada dharaich— 
'n a laimh chli bha gloinne-sula fada 
caol—bha e gun cheann-aodach, gun 
chasbheart — bha aghaidh dealrach 
mar an solus, agus a cheann air a 
ehrunadh le liath-reothadh na h-aoise. 
Car tiota bha mi fo uamhas, agus 
air chrith bho mhullach mo chinn gu 
bonn mo choise. Dh' fheuch mi ri 
bruidhinn, ach bha glas-bheoil orm 's 
nach b' urrainn mi facal a radh—dh' 
fheuch mi ri eiridh, ach cha robh lugh 
coise no laimh agam. Thug an neach 
a bha 'n so fainear gu'n robh mi fo 
eagal agus fo thrioblaid. Ann am 
briathran ciuine thubhairt e rium, 
" A mhic a' Ghaidheil, na bi fo eagal, 
ach eirich agus lean mo cheumansa, 
bheir mise beagan misnich agus soil-
leireachaidh dhuit mu na nithean a 
tha cur trioblaid ort." Dh' fhag an 
t-eagal mi, thainig lugh nam ball air 
ais, agus fhuair mi comas na teanga. 
Gu h h-umhal's neo-sgathach lean mi 
e, a' cur na ceiste ris, "Co thusa, no 
ciod e d' ainm." "Is mise," ars' esan, 
"An t-Aosda, agus is Aosda m' ainm." 
Threoraich e mi thar rathad corrach, 
cas, gu mull ach beinne airde bho'm 
faicear fad agus farsuingeachd an 
domhain gu h-iomlan—bho eiridh gu 
laiclhe na greine. "Fosgail," ars an 
t-Aosda, "do shuilean—mosgail suas, 
,agus cuir an gloinne so ri d' .••shuil." 
Rinn mi mar dh' iarradh orxn; chur 
mi 'n gloinne fada caol r i 'm shuil; 
sheall mi mu'n cuairt, agus chunnaic mi 
sealladh a chuir mor ioghnadh orm. 
"Ciod," ars an t-Aosda, "a tha thu 

faicinn?' "Tha mi faicinn," arsa mise, 
"aireamh ro-mhor de m' chomh-chreu-
tairean a' gluasad an sid agus an so 
aig iochdar na beinne mar gu'm biodh 
iad a' deanamh uidheamachaidh air 
son turuis fhada." ' A i g iochdar na 
beinne moire so," thubhairt an t-Aosda, 
"tha thu faicinn sreathan de bheann-
tan a's lugha a' sgaoileadh a mach air 
gach taobh; aig iochdar nam beann sin, 
mata, tha critheal a' chinne-daoine." 
Air dhomh a bhi beachdachadh le 
smuaintean cudthromach air a' nihor-
shluagh a' gluasad an sid agus an so, 
mar sheangain air torn, agus air an 
aite sin far an d' fhuair an Cinfteadh-
daoine am priomh-thoiseach, thug mi 
fairear gu'n robh iad a' sgapadh o 
cheile, cuid a' dol tuath, cuid a dol 
deas, cuid a' dol an ear, agus cuid 
eile an iar. "Tionndaidh an gloinne-
sula an rathad so," ars an t-Aosda, 's 
e sineadh a laimhe ris an airde-'n-iar. 
Rinn mi sin. "An ceud buidheann 
a tha thu faicinn air an t-slighe chum 
na h-airde-'n-iar,. 's iad sin," ars' esan, 
"an sluaigh ris an abrar na Gaidheil, 
an Cinneach sin bho 'n d' thainig 
Gaidheil do la fein; cum do shuil orra." 
" 'S mi a chumas Aosda ghradhaich," 
arsa mise, "bu mhiann learn a bhi 'n 
an cuideachd." "Na abair sin," ars 
esan's e crathadh a chinn. "Thuit 
do la agus do linn fein ann an am 
sith agus soilleireachd. Cha 'n e sin 
dhaibh-san a chaidh romhad, agus a 
tha thu a nis a' faicinn; 's iomadh 
trioblaid, cruaidh chas, agus cath trom 
troimh'm feum iad dol mu'm faigh 
iod a bhuaidh sin a tha feitheamh 
orra." A n deigh nan Gaidheal thug 
mi fainear gu'n robh dream eile a' 
gabhail na slighe ceudna; b' iad sin na 
Teutonaich, no mar theirear an diugh 
—na Germailtich. A ' gabhail geur-
beachd air an da bhuidheann sin, na 
Gaidheil agus na Teutonaich—chiall 
mi sealladh air a' chuid eile de'n mhor-
shluagh a chunnaic mi aig iochdar na 
beinne moire; ach, thubhairt an t-
Aosda, "Cha 'n 'eil ar gnothuch-ne 
riutha aig an am; fagar iad, gach aon 
a' gabhail a rathaid fhein." 

A ' cumail ar suilean air na Gaidheil 
tha sinn a' i'aicinn gu 'n d' rinn cuid 
dhiu aiteachas mu 800 mile an Iar de 
'n aite dh' fhag iad, agus thug iad an 
ainm fhein air an aite sin—Galatia— 
'se sin tir no aite nan Gaidheal. C'uin 
a thainig iad an sin cha'n eil fios, ach 
bha iad ag aiteachadh na tire sin mu 
300 no 400 bliadhna roimh theachd 
Chriosda, agus bha Ghaidhlig air a 
bruidhinn an sin aig am an naoimh 
Jerome. "B' iad na Gaidheil," ars an 
t-Aosda, "a reir barail dhaoine fogh­
luimte, an ceud buidheann a chuir cas 
air tir na h-Eorpa as an Asia, agus 
bha na Teutonaich aig an sail. Air an 
turus troimh 'n Eorpa, bha na Gaidh­
eil o am gu h-am a' cur catha ri 
treubhan eile a bha tighinn 'n an car, 
agus b' iomadh cath cruaidh agus fuil-
teach a chaidh chur eadar iad fein 

agus na Teutonaich, na Greugaich, 
agus na Roimhich. 'Sann bho na 
Gaidheil,na Teutonaich, na Greugaich, 
agus na Roimhich a thainig gach 
sluagh a tha 'n diugh ag aiteachadh 
na Roinn-Eorpa." 

Air an turus rathad na h-airde n 
Iar, dh' aitich na Gaidheil earannan 
de'n Eadailt, de thir nan Switseach, 
de'n Ehraing agus de'n Spainne, agus 
mar dhearbhadh air sin dh' fhag iad 
Comharran 'nan deigh nach gabh 
aicheadh. 

Mar thubhairtear cheana, tha moran 
de shean eachdraidh a' Ghaidheil air 
a paisgeadh suas ann an dorchadas, 
agus 's ann le bhi leughadh aghaidh 
naduir, anns na litreachan maireann-
ach sin—ainm aitean—a thatar com­
asach air beagan soluis a thilgeadh air 
an dorchadas sin leis am bheil eachd­
raidh neo-sgriobhte. a' Ghaidheil o 
shean air a h-iadhadh mu'n cuairt. 
Thug na Gaidheil mata, ainmean 
Gaidhlig air moran aitean feadh na 
h-Eorpa, agus le bhi lorgachadh a 
mach freumh agus brigh nan ainmean, 
thatar a' tighinn gus a' chomh-dhun-
adh, gu'n d' aitich iad am fearann sin 
a tha giulan gus an la'n diugh ainmean 
Gaidhlig. Eaodaidh e bhi 'na ni 
furasd sluagh a cheannsachadh leis an 
laimh laidir, ach cha 'n eil e idir cho 
furasd canain a mhilleadh gu buil-
each. Ged a dh' fhaodas aon chanain 
a bhi air a slugadh a suas le canain 
eile, gidheadh cha 'n eil a' chanain sin 
a tha air a slugadh a suas air a call 
ach am pairt. Tha canain a tha mar 
so air a tathadh ri canain a's treise, a' 
fantuinn beo ann an doigh, ged is ann 
fo shamhladh, no ann an eideadh 
canain eile, chiomvtha i toirt beatha 
agus cumhachd do'n chanain sin eile. 

Tha sin gu sonruichte fior ann an 
ainm aitean—tha na h-ainmean sin air 
an sgriobhadh cho domhain air agh­
aidh an t-saoghail nadurra 's nach 
gabh iad ach gann dubhadh a mach 
ged a dh' fhaodas iad a bhi air atharr-
achaclh dreacha. Agus mar sin le bhi 
'sgrudadh agus a rannsachadh a mach 
ann an solus eolais agus fiosrachaidh, 
brigh, agus freumh nan ainmean leis 
am bheil a' chuid mhor de 'n t-saoghal 
nadurra aithnichte, tha luchd-rann-
sachaidh comasach air faotainn a 
mach ciod a ghne dhaoine a thug na 
h-ainmean seachad. 

'S ann air an doigh sin a thatar a' 
tighinn gu comh-dhunadh gu'n d'aitich 
na Gaidheil cuid de dhuthchannan na 
h-Eorpa air an turus a chum na 
h-Airde 'n Iar, agus a chum Breatunn. 
Bha na Gaidheil agus na Teutonaich 
'nan coimheirsnich dhlutha eadhon air 
an turus troimh 'n Eorpa, agus 's e 
sliochd nan Gaidheil agus nan Teuton-
ach a tha 'n diugh ag aiteachadh nan 
Eileinean Breatunnach fo na h-ainm­
ean coitchionn—Albannach, Eirionn-
ach, agus Sasunnach. 

O mhor roinn na h-Eorpa, mata, 
bha Breatunn agus Eirinn air 

an aiteachadh le Gaidheil. Tha Gaidh­
eil na h-Alba's na h-Eirinn bho'n aon 
stoc, agus tha iad a bruidhinn na 
canain ceudna. Tha an Sasunnach 
agus Gall na h-Alba air an tarruing 
anns a mhor-chuid o'n stoc Teutonach. 
Ach tha e duilich a radh air an la 
'n diugh, c'aite am bheil an teaghlach 
Gaidhealach anns nach 'eil boinne no 
dha de dh'fhuil a choigrich 'n an cuis-
lean. Tha na Sasunnaich, bho na 
linntean a dh' fhalbh gus a nis, 'g am 
meas fhein fada os ceann nan Gaidh­
eal agus ag agairt dhaibh fhein mor 
chliu air son an eolais, am morachd 
agus am maitheis—gu'm bheil gach 
maitheas a tha's an t-saoghal a tois-
eachadh agus a' criochnachadh anns an 
t-Sasunnach—gun esan, agus esan a 
mhain riaghlair an domhain, agus gur 
ann aigesan a mhain, a tha iuchair 
eolais an t-saoghail. Is trie a gheibh-
ear e ag amharc sios le tair air a' 
Ghaidheal, agus 'g a meas mar chreu-
tair aineolach, suarach—a' toirfc aite-
suidhe cuil dha anns gach ni. Tha 
fios aig an t-saoghal gu ro-mhath, gur 
iomadh tamailt agus tair a chaidh 
charnadh air ceann a' Ghaidheil, an 
cla chuid an eachdraidh 's an cainnt; 
agus cha b' ioghnadh e idir ged a 
ghluasadh a leithid sin de dhroch-
ghnathachas naimhdeas ann an cridhe 
a' Ghaidheil an aghaidh a luchd-mas-
lachaidh. 

(Ri leantuinn.) 

SQEULACHDSTARABIANACH.. 
Mac Righ nan Eilear.an. 

CAIB. X I I . 

Bha airgiod gu leor aig a' phrionnsa 
agus aig Marsabhan gus an cosgais a 
phaigheadh, agus ghabh iad air an 
aghart cho cabhagach 's a b' urrainn 
iad. Ged nach do thachair rud sam 
bith orra a chuireadh maille orra, o 'n 
a bha astar fad' aca ri chur 'nan 
deigh, thug iad uine mhath air an 
rathad. Mu dheireadh rainig iad gu 
sabhailte ceanna-bhaile Shina. 

An aite dhol do'n taigh anns an 
robh e 'fuireach mu 'n d' fhalbh e, is 
ann a thug Marsabhan am prionnsa 
do thaigh-osda. Dh' fhan iad tri 
latha anns an taigh-osda a' leigeadh 
an sgios an deigh gach uidil is allaban 
troimh 'n deachaidh iad air an turus. 
Re nan tri latha so, bha taillear ag 
obair aca gu math trang a' deanamh 
trusgan reuladair do phrionnsa Alsa-
man. Agus an uair a bha 'n trusgan 
glan ullamh, chaidh iad le cheile do 'n 
taigh-fharagaidh, far an do chuir am 
prionnsa an trusgan uime. 

Threoraich Marsabh?„n am prionnsa 
troimh 'n bhaile gus an d' rainig iad 
dluth air luchairt an righ, far an d' 
fhag e e gus an rachadh e fhein far an 
robh a mhathair a dh' innseadh dhi 
gu'n robh am prionnsa an aite eiginn 
faisg' air laimh, a chum gu'n aith-
riseadh i an sgeul ro aoibhneach so do 
nighean an righ, 

Phuair Marsabhan do 'n phrionnsa 
a h-uile seorsa inneil air an cuireadh 
reuladair feum. Agus an uair a 
theagaisg e dha a h-uile car mar bu 
choir dha a dhol ann an ceann a' 
ghuothaich, thug e dh' ionnsuidh 
geata na luchairt e air an ath mhad-
ainn. 

An uair a rainig am prionnsa geata 
na luchairt, ghlaodh e aird a chlaiginn, 
ag radh. "Is reuladair mise, agus 
tha mi air tighinn a leigheas na bana-
phrionnsa, Badoura, nighean Ghaidher, 
righ moralach, cumhachdach Shina, 
air na cumhnantan a shuidhich e 
fhein, gu 'm faigh mi i ri 'posadh ma 
leighiseas mi i, ar neo gu'n caill mi 
mo bheatha ma theid an gnothach 'nam 
aghaidh." 

Ann an uine ghoirid chaidh an 
sgeul am fad 's am farsuinn air feadh 
a' bhaile, gu'n robh reuladair og, 
maiseach air tighinn a leigheas nigh-
ean an righ, agus chruinnich aireamh 
mhor shluaigh thun a' gheata, far an 
robh Alsauian 'na sheasamh a' feith-
eamh gus an leigeadh na saighdearan a 
bha 'gleidheadh an doruis a steach e. 
Fad uine mhath roimhe sid, cha d' 
thainig aon lighiche, no reuladair, no 
draoidh a thairgse nighean an righ a 
leigheas; oir an uair a chuala 's a 
chunnaic iacl gu'n do chuireadh air­
eamh mhor gu bas a chionn nach 
deachaidh aca air nighean an righ a 
leigheas, sguir iad a thighinn. Bha 
gach neach a chuala mu 'n ghnothach 
a' smaointean nach robh duine tuill-
eadh ann a bha cho fad' as a chiall 's 
gu'n gabhadh e os laimh an obair 
chunnartach ud a dheanamh. 

An uair a chunnaic an sluagh cho 
og's cho dreachar 'sa bha am prionnsa, 
agus a dh' aithnich iad air a choltas 
gu'm bu duine e a chaidh a bhreith is 
arach aim an inbhe aird, bha truas gu 
leor aca ris. Thuirt feadhainn dhe na 
bha 'nan seasamh dluth dha, "Ciod 
air an t-saoghal is ciall dhut, an uair 
a tha thu anns an doigh so a' cur do 
bheatha ann an cunnart a bhith air a 
grad thoirt air falbh? Nach bu choir 
do na bheil de chinn an crochadh air 
geatachan a' bhaile do chumail o oidh­
irp a thoirt air obair a dheanamh a 
dh' fhairtlich air a h-uile fear a dh' 
fheuch rithe? An ainm Dhe, smaoin-
ich le curam air na tha 'nad bheachd 
a dheanamh; agus leig an obair chunn­
artach a chuir thu romhad gu buileach 
as do cheann, agus thoir thu fhein as." 

A dh' aindeoin na theireadh an 
sluagh ris cha gheilleadh am prionnsa 
dhaibh. Agus o nach robh e 'faicinn 
aon duine 'tighinn gus a thoirt a 
steach do 'n luchairt, labhair e na 
ceart bhriathran a labhair e roimhe le 
guth cho laidir 's cho misneachail 's 
gu'n do chuir e uamhas air gach neach. 
Thuirt iad uile a beul a cheile, "Leig-
ibh leis. Tha e suidhichte air basach-
adh. Gu'rl deanadh Dia trocair air 
'anam!" A n uair a ghlaodh e an 
j;reas uair anns na ceart bhriathran. 

thainig an t-ard-chomhairleach, agus 
thug e steach an lathair an righ e. 

Cho luath's a thainig am prionnsa 
an lathair an righ, chrom e e-fhein le 
mcr-umhlaehd 'na lathair, agus phog 
e an t-urlar. 

Am measg nan uile a ghabh os 
laimh a nighean a leigheas, cha robh 
a h-aon dhe 'n do ghabh an righ a 
leithid de thlachd's a ghabh e dhe 'n 
phrionnsa, agus bha truas gu leor aige 
ris, o 'n a bha e 'cur a bheatha ann an 
cunnart cho mor. Agus o 'n a dh' 
aithnich e gu'n robh Alsaman na b ' 
fhearr an airidh air meas agus air 
urram na h-aon de chach, thug e air 
suidhe ri 'thaobh. 

" A dhuine oig," ars' esan, "is gann 
a chreideas mi gu'm biodh e fhathast 
comasach dhut eolas gu leor fhaotainn 
leis an rachadh agad air mo nighean a 
leigheas. B' fhearr learn gu'n rach­
adh agad air a leigheas, agus 
bheirinn dhut i ri posadh le m' 
uile chridhe. Bhithinn fada na bu 
deonaiche a toirt dhut na do 
aon sam bith eile a thainig an so 
gus a leigheas. Ach, aig a' cheart am, 
feumaidh mi innseadh dhut le mor 
dhurachd, mur teid a' chuis leat, gu'n 
cuirear an ceann dhiot, ged a tha thu 
'nad dhuine uasal og, eireachdail." 

"Le 'r cead, a righ," ars' am 
prionnsa, "tha mi anabarrach fada 
'nar comain air son na h-urram a tha 
sibh toileach a chur orm, agus air son 
a chaoimhneis mhoir a tha sibh a' 
nochdadh dhomh. Ach bu mhath 
learn gu'n creideadh sibh nach tig-
innsa a duthaich fad air falbh—duth-
aich, ma dh' fhaoidte, air nach cuala 
sibh iomradh riamh—inur bithinn lan 
chinnteach gu'n rachadh agam air 
bhur nighean a leigheas. Ciod a 
theireadh an saoghal mu m' dheidhinn, 
nam bithinn cho neo-steidheil nach 
tugainn oidhirp air bhur nighean a 
leigheas, an deigh gach sgios is uidil 
is allaban a dh' fhuiling mi a' tighinn 
air an astar so? Nan deanainn so, 
cha bhiodh ,a' bheag de mheas agaibh 
fhein orm. Ma's eiginn domh am bas 
fhulang, bidh de thoileachadh agam 
aig uair mo bhais, nach do chaill mi 
am meas mor a tha agaibhse orm. 
Air an aobhar sin, tha mi 'guidhe air 
bhur morachd, nach cum sibh moille 
sam bith orm o dhol an ceann a' 
ghnothaich a ghabh mi os laimh; agus 
an sin chi sibh gu'n teid an gnothach 
learn." 

An uair a chual' an righ so, thug e 
ordugh do 'n chaillteanach a bha 
'gabhail curaim dhe 'n bhana-phrio-
nnsa, Alsaman a thoirt a steach do 'n 
t-seomar aice. Ach aig a' cheart 
am thuirt e ris, gu'm faodadh e, nan 
togradh e fhein, tilleadh air falbh 
gun dol na b' fhaide. Cha do ghabh 
am prionnsa suim sam bith dhe na 
briathran so, ach lean e an cailltean-
ach am mach as an t-seomar. 

An uair a rainig iad faisge air an 
aite anns an robh seomar nighean an 

righ, choisich am prionnsa ceumannan 
air thoiseach air a' chaillteanach leis 
an toil a bh' aig sealladh de nigh­
ean an righ fhaotainn gun dail sam 
bith. Ach ghreas an caillteanach a 
chas, agus an uair rug e air ghairdean 
air thuirt e, "Dean air do shocair; cha 
'n urrainn duit faighinn a steach gun 
mo chead-sa. Tha chuis coltach gu'm 
bheil fior thoil agad greasad air a' 
bhas fhaotainn. Cha robh a leithid 
so de chabhaig air aon fhear dhe na 
reuladairean 's de na draoidhean a 
thug mise steach far am bheil nighean 
an righ, agus tha eagal orm gu'm bi a' 
cheart uiread de chabhaig ort a' till­
eadh an uair a theid a' chuis 'na d' 
aghaidh." 

" A charaid," ars' am prionnsa 's e 
'g amharc gu dluth air a' chailltean­
ach, "is e b ' aobhar dha sin, nach 
robh fear seach fear dhe 11a reuladair­
ean air am bheil thu 'bruidhinn cho 
cinnteach asda fhein 's a tha mise. 
Bha iad cinnteach gu leor gu'n cuir-
teadh gu bas iad nan rachadh an 
gnothach 'nan aghaidh; ach cha robh 
cinnt sam bith aca gu'n rachadh an 
gnothach leotha. Agus mar sin, bha 
aobhar aca 'bhith fo eagal. Ach tha 
fhios is cinnt agamsa, gur ann far an 
do choisinn iadsan am bas a tha mise 
gus mo lan shonas fhaotainn." 

Bha iad le cheile aig an dorus an 
uair a labhair e na briathran so. Dh' 
fhosgail an caillteanach an dorus, agus 
thug e am prionnsa steach do thalla 
mor maiseach. Ann an ceann shuas 
an talla bha dorus an t-seomar anns 
an robh nighean an righ. Sheas 
Alsaman far an robh e, agus o nach 
robh ach sgail-bhrat a' dunadh an 
doruis, air eagal gu'n cluinneadh nigh­
ean an righ a ghuth, labhair e gu beag 
ris a' chaillteanach, agus thuirt e ris, 
" A chum a dhearbhadh dhut nach 
ann aon chuid le ann-danadas, no le 
aineolas na h-oige a thainig mi a 
leigheas nighean an righ, fagaidh mi 
gu do roghainn fhein co dhiubh a 
leighiseas mi nighean an righ gun dol 
na's fhaide na so fhein, no 'na do lath­
air fhein a staigh aims an t-seomar 
far am bheil i." 

Ghabh an caillteanach uamhas an 
uair a chual' e mar a labhair am 
prionns'a, agus thuirt e ris, "Is coma 
co 'n t-aite anns an leighis thu i ma 
theid agad air a leigheas. Ge b ' e air 
bith aite no doigh air an leighis thu i, 
coisnidh tu cliu mor dhut fhein, cha 
'n ann a mhain 's an rioghachd so, 
ach mar an ceudna anns gach riogh­
achd fo 'n ghrein." 

Fhreagair am prionnsa, agus thuirt 
e, "Tha e pailt cho math dhomh a 
leigheas gun a faicinn, a chum gu'n 
tog thusa fianuis air mo thaobh gu'm 
bheil mi sgileil. Ged a tha toil gu 
leor agam a' bhana-phrionnsa fhaicinn, 
a tha gus a bhith agam mar mhnaoi, 
gidheadh, a chum gu'n leig mi ris 
dhut gu'm bheil meas agam ort, fan-

(Air a leantuinn air taobh 94) 

M A C - T A L L A : 
Paipear-naigheaehd Gailig, air 

a ehur a maeh uair 
t-Seaehdain. 

san 

" Is toigh leinn a' Ghailig, 
A bardachd ' s a c e o l ; 

Is trio thug i nios sinn 
'Nuair bhith'maid to leon : 

'S i dh' ionnsaioh sinn trath 
A n n an laithean ar n-oig, 

'S nach treig sinn gu brath 
Gus an laidh sinn fo n fhod." 

— B A R D NA L E A D A I G E . 

" Duisg suas a Ghailig, 's tog do ghuth, 
Na biodh ort geilt no sgaig : 

Tha ciadan mile dileas dhut 
Nach diobair thu 'sa bhlar ; 

Cho fad 'sa shiubhlas uillt le sruth. 
'Sa bhuaileas tuinn air traigh, 

Cha 'n aontaieh iad an cainnt no 'n cruth 
Gun teid do chur gu bas." 

— N I A L L M A C LEOID. 

H+ A PHRIS. *§ 
$1.00 

B L I A D H N A , . . . . 
S I A M I O S A N , -
T R I M I O S A N , -

Cuirear am paipear gu luchd-gabhail ann am 
Breatuinn, an N e w Zealand, 's an duthehannan 
cein eile air son $1.52, neo 6s. 3d. 'sa bhliadhna. 

Tha 'phris ri bhi air a phaigbeadh toiseach na 
bliadhna. 

Cuiridh iadsan a tha comasaeh air Gailig a 
sgriobhadh, comain mhor oirnn, le bhi cur g' ar 
n-ionnsuidh, o am g u am, litricheau, naigh-
eachdan, no seanchas sam bith eile a bhiodh 
air a mheas taitneach leis an luchd-leughaidh. 
A n uair abh ios neach sam bith a sgriobhadh 
ugainn ann an Gailig, thugadh e an aire do na 
seolaidhean a leanas :— 

1. Na sgriobh aeh air aon taobh de 'rj 
phaipeir. 

2. Na biodh an sgriobhadh ro mheanbh. agus 
dean e cho soilleir agus cho furasda leughadh 
s is urrainn dhut. 

3. Fag farsuingeachd air c h o r ' s gur urrainn 
dhuinn eeartachadh no atharrachadh a bhios ri 
dheanamh a chur eadar na facail agus eadar na 
sreathan. 

Biodh gach litir us eilc air a seoladh gu 

J. 6. MacKINNON, 
Publisher " Mac-Talla," 

Sydney, Cape Breton. 

DI-HAOLNE, SEPTEMBER 29, 1899. 

LITIR A CEAP NOR. 

Tha mi direach an deigh a bhi 
leughadh naidheachdan Framboise, le 
"Ceann Liath," 's an aireamh mu 
dheireadh de 'n M H A C - T A L L A . Tha e 
toirt gu'm chnimhne gu bheil an t-am 
agam fhein teannadh ri beagan de 
naidheachdan an aite so a ghreasad 
d'a ionnsaidh mar an ceudna. Tha e 
toirt ni a's dorra dhomh na sin g u ' m 
chuimhne, agus 'se sin, cho ro choltach 
's a tha e fas gur gearr an uine gus 
am feud mise, ma thoilicheas mi, 
"Ceann Maol," a sgriobhadh aig crioch 
gach litir. Tha 'm bearradair agam, 
Alasdair Og, ag radh rium gu bheil 
m' fhalt a' fas gle thana air mullach 
mo chinn; agus ma dh' fhaodas breth 
a thoirt a reir coltas a dha shuil an 
am a bhi ga innse dhomh, cha'n ann ri 
fala-dha 'tha e idir. Tha fios aig 
M A C - T A L L A , maille ri moran eile, gu 
bheil an ceann liath 'n a chrun gloire 
do gach neach a tha gluasad 'an sligh-
ean a ghliocais. Tha mi 'creidsinn gu 
bheil "Ceann Liath" dhe 'n aireamh 
agus 'se ar dochas gur iomadh la bhios 
e air a chaomhnadh gu bhi 'sgriobh-
adh gu M A C - T A L L A . 

Tha sinn an deigh ar cuid feoir 
fhaotainn fo dhion; ach tha moran arb-
hair air a bhi gearrta o chionn aireamh 
laithean, nach d' fhuaradh fathast a 

ghreidheadh, le cho mi-fhreagarraeh's 
a tha 'n aimsir. Tha'n cruithneachd 
's an coirce moran na 's fhearr na bha 
iad an uiridh. Bidh barr math de 
dheadh bhuntata againn; 's nam biodh 
seol sam bith againn air beagan air-
gid a chosnadh a chum paidheadh a 
mhinistear agus na cis, mheasadh 
iomadh duine e fein sona aig an dearbh 
am so. 'S minic a choisinn daoine 
beagan airgid air na roidean mora; 
ach ged tha moran de'n rathad eadar 
an Ceap agus Ingonish cho feumach 
air leasachadh's a ghabhas a bhi, 'se 
beagan dheth sin a tha 'n dan dha air 
a bhliadhna so. 

'Se 'n ceum rathaid eadar an t-aite 
so, agus Pleasant Bay moran a's cunn-
artaiche. Cha ruigear a leas tuilleadh 
dearbhaidh a^thoirt air a sin 11a gu 'n 
chaill each le aon de Chloinn-an-Tois-
ich, a cheithir cruidhean ann air an 
t-samhradh so. Tha neach eiginn a 
ghabh an rathad maslach ud o chionn 
ghoirid, a' sgriobhadh ma thimchioll 
mar an "t-slighe aimhleathan a tha 
treorachadh gu sgrios," 0 chionn 
beagan bhliadhnaichean 's beag nach 
robh suil againn gu'm biodh an rathad 
ur a chaidh a ruith eadar an da aite, 
air fhosgiadh suas a thiotadh. Chaidh 
oibreachadh air taobh Pleasant Bay 
gu mullach a mhonaidh. Air an taobh 
againne de'n bheinn chaidh a choille 
thoirt a earrann de'n t-slighe, agus 
drochaid mhath fhiodha chur air an 
abhuinn, aig bonn na beinne—droch­
aid a tha fioi' ainmig air a' gabhail le 
neach sam bith; agus a reir coltais, a 
bhios air a grodadh fada mus teid an 
rathad ur ud fhosgiadh suas. B' ann 
le Seumas Mac Coinnich a chaidh an 
rathad ur a ruith; agus ged thabheinn 
ard, cha'n eil direadh cas 'an aite sam 
bith de'n t-slighe, an taobh a rogh-
naich esan. M. D. 

Ceap Nor, Sept. 23, '99 

Beachdan Neonach. 

Tha 'n treibh Innseanach ris an 
canar na Piutes, a creidsinn gur h-i 
ghrian athair mor a chruthachaidh 
uile, agus gur h-i a ghealach a bhean. 
Is iad na rionnagan a chlann, agus 
nuair a thig an athair, a ghrian, mu'n 
cuairt, folaichidh iad iad-fein cho 
luath's is urrainn daibh; tha eagal 
mor aca roimhe a chionn, tha iad a 
creidsinn, ma bheireas e orra gu'n ith 
e iad. Mar sin tha na Piutes' a 
creidsinn, nuair a dh' eireas a ghrian 
'sa mhaduinn, 'sa theid na rionnagan 
as an t-sealladh, gu bheil a ghrian an 
deigh na's urrainn dha dheanamh gus 
aon de na rionnagan fhaotainn air son 
a bhraiceist, 's gun deachaidh each am 
folach. Ach co luath 'sa theid a 
ghrian a laidhe anns an iar feasgar, 
tha na rionnagan a tighinn a mach a 
rithist a chluich 'sa ghabhail solais 
maille ri 'm mathair, a ghealach, ait-
am bheil gaol mor aca. Tha 'ghealach, 
mar an ceudna, anabarrach measail 
air a cloinn, ach uair 'sa mhios tha i 

foluch a h-aghaidh 'sa deanamh broin 
air son o cloinne, na rionnagan, a tha 
a fear-posda an-iochdmhor, a ghrian, 
an deigh ithe fad a mhios. 

Air an aobhar sin, tha eagal mor aig na 
h-Innseanaich so roimh 'n ghrein, agus 
tha iad ag amharc oirre mar chumh-
achd iongantach, ach 's arm do 'n 
ghealaich a dh' innnseas iad an ruin-
tean agus gach diomhaireachd a bhios 

chionn gu bheil i caomh, seimh, 
agus sgiamhach mar bu choir do 
mhathair a bhith. Tha iad ag amharc 
air Bhenus, an rionnag fheasgair, mar 
an aon a's treine de chloinn na geal-
aich air fad, a chionn gur h-i a cheud 
te a nochdas i-fhein feasgar 'nuair 
a tha 'ghrian a dol fodha anns an 
airde '11 iar. 

Air son nan rionnagan-smuide, tha 
iad a' creidsinn gur iad sin rionnagan 
air an d' fhuair a' ghrian greim, ach 
an deigh dhi toiseachadh air an ithe, 
gu'n d' fhuair iad air doigh £igin as a 
lamhan: 'se 'n smuid sholuis a tha os 
an deigh fuil na rionnaig, a tha sileadh 
gu bras am feadh a tha i teicheadh 
bho h-athair, a ghrian. Nuair a tha 
'n rionnag-smuide dol a sealladh, tha 
fhios aig na Piutes gu'n d' fhuair a 
ghrian greim air an rionnag leointe 's 
gu'n do dh'ith e i. 

Cha'n eil an so ach beagan de na 
beachdan neonach a th' aig pairt de 
na fineachan fiadhaich mu 'n chruth-
achadh mhor a tha 'g an cuartachadh. 
Cha 'n eil solus aca, no comas air 
eolas fhaotainn mar a th' againne, 
agus cha'n iongantach ged a bhith-
eadh beachdan cearr agus neonach aca. 
Ach neonach's gu bheil iad, tha iad 
boidheach, agus a nochdadh gu 
h-araidh gu bheil gradh na mathar 
cho blath 'nam measg 'sa tha e ann ar 
duthaich fhein. 

Bha gille beag ann am baile 'sa 
Ghearmailt d' am b'ainm Seoras Iain 
Stutz, agus nuair a bha e deich bliadh­
na dh' aois chuir a mhathair ceithir 
mile dolair dh' an bhanca air a shon. 
Line ghoirid an deigh sin chaochail i, 
gun fhios a bhi aige-san gu'n d' rinn i 
solar sam bith air a shon. Thainig e 
mach do America, agus tha e na 
gharadair ami am baile beag an New 
Jersey 'se nise tri-fichead bliadhna 'sa 
sia deug a dh'aois. Fhuair e mach o 
chionn ghoirid gu robh an t-airgead so 
'na laidhe anns a bhanca, agus gu 
robh e air fas o bhi na $4,000 gu bhi 
'na $75,580. 

Tha esan a chumas air fhein nuair 
a tha fearg agus corruich a dian-ghoil 
an taobh a stigh dheth, an deigh 
buaidh fhaotainn a ni furasda dha 
iomadh buaidh eil' fhaotainn. Tha 
gach buaidh a gheibh duine a dean­
amh na h-ath bhuaidh na's furasda 
toirt a mach. 

Bha Eirionnach uair ann an tigh-
osda, agus an am dha a dhol a laidhe 
thug e ordugh e bhi air a dhusgadh 

gu math trath 'sa m haduinn. A n 
deigh dha cadal, fhuair fear no dha 
dhe 'chompanaich dubhaich agus 
dhubh iad 'aodann. 'Nuair a chaidh 
eigheach air 'sa mhaduinn, thug e 
leum as an leabaidh, agus b'e cheud 
rud a rinn e sealltuinn ann an sgath-
an. " A mhic an t-saoghail!" ars esan, 
"nach mi-shuimeil muinntir an taighe 
so: car son nach do dbuis£>' iad an 

O 

duine ceart?" 

, AGUS 

Na h-Aodaiehean 
a's U i r e ' s a's Fhearr 

A I R SON 

Cotaichean Uaclidair 
Fogiiair us Ceamhraidh. 

Fag do thomhas againn mu'm fas 

sinn ro-thrang. 

iall Mac Fhearghais, 
Marsanta Taillear. 

Sidni, Sept. 28, 1899. 

THA 

C. H. Harrington &Co. 
A' CUMAIL STOC MOR DE 

Aol, 
Cement; 
Plaster 
Paris, 
Brick. 

Flur, 
Min, 
Ti, 
Molasses, 
Olla, ete. 

Tha aca mar an ceudna, Brogan 

agus Caiseart dhe gach seorsa, a tha 

iad a creic a mach anabarrach saor. 

Amhlan agus Soithichean. 

Ceannaich Punnd de 

Union Blend Tea 
AGUS BIDH COTHROM AGAD AIR 

DUAIS MHATH AIRGEID FHAOTAINN. 

Tha iuchair anns gach pasg puinnd. 
Gleidh 11a h-iuchraichean agus thoir a 
stigh iad ann an Nobhember s'a tigh-
inn. A n neach aig am bi an aireamh 
a's motha dh' iuchraichean, gheibh e 

CEUD DOLAIR A D H ' A I R Q E A D 

Tha ochd bocsaichean airgeid ri bhi 
air am fosgladh air a cheud latha de 
Desember, anns am bheil $5, $ 1 0 , 
$ 1 5 , $ 2 0 , $ 2 5 , $ 5 0 , $ 7 5 , agus $ 1 0 0 . 
Cha 'n eil ann ach aon iuchair air son 
gach bocsa, agus neach a chuireas a 
stigh an iuchair cheart, gheibh e na 
th' anns a bhocsa dh' fhosgias i gu 
saor agus a nasguidh. Gheibhear 
Union Blend Tea aie 

Matlieson, Townsend k Co, 
Sidni, C. B. 



MAO--TAL.UA. ©3 
NAiqheAchdan. 

Tha na saoir ann a Habhana, 
ceanna-bhaile Chuba, an drasda air 
strike, ag agairt nach bu choir a bhi 
aca ri obrachadh ach ochd uairean 's 
an latha. Tha na Cuban aich ag 
ionnsachadh doighean nan Geancach 
gu math. 

Chaochail duin' og a mhuinntir 
Loch Ainslie, Murchadh C. Dughlach, 
ann am Boston, air a choigeamh latha 
deug dhe'n mhios so. Bha e air a 
thoirt air falbh le fiabhrus leis an 
robh e tinn anns an ospadal tri seachd-
uinean. Thugadh a chorp dhachaidh 
gu Loch Ainslie gu bhi air adhlacadh. 

Chaidh fear Mac-a-Mhaighstir a 
mharbhadh air an rathad-iaruinn 
faisg a Riverton, an siorrachd Phictou, 
toiseach na seachdain s'a chaidh. Bha 
e 'na shineadh air an rathad 'a an 
daorach air, agus chaidh na carbadan 
thairis air, 'ga mharbhadh air bal. 
Fhuaireadh botull de stuth laidir 'na 
phocaid. 

•-*--» • 
Chaidh Rob Burke, mac do Iain 

Burke, aois choig bliadhna, a bhath-
adh ann an Lingan feasgar Di-mairt 
air an t-seachdain s'a chaidh. B'abh-
aist dha bhi dol dh'ionnsuidh na 
laimhrig an coinneamh athar a h-uile 
feasgar; air an fheasgar ud cha robh 
'athair roimhe, agus thatar a deanamh 
a mach gu'n do thuit e dh' an uisge 
'se feuchainn ri dhol air borrl soith-
ich a bha aig an laimhrig. Cha d' 
fhuaireadh a chorp fhathast. 

Tha eilean beag air oirthir siorrachd 
Lunenburg, IST. S. ris an canar Eilean 
an Daraich, agus a reir barail cuid a 
dhaoinetha ionrahas Chaiptein Kidd 
am falach ann. Thatar a' cladhach 
air son an ionmhais sin o chionn faisg 
air ceud bliadhna, ach airgeid no or 
no ni eile cha d'fhuaireadh ann fhath­
ast, agus 'se 's docha nach fhaigh. 
Ach cha luaithe sguireas aon chuid-
eachd a chladhach na thoisicheas 
cuideachd eile. 

Reic tuathanach a mhuinntir Phic­
tou ceithir tubaichean ime ann an 
Antigonich an la roimhe. Thomhais 
iad ceud us coig puinnd fhicjier.d, ach 
nuair a chaidh am feuchainn an ath 
latha, fhuaireadh gu rohh faisg air 
ceud punnd de chlachan annta. Fhuair 
e coig sentichean deug am punnd air 
son nan clach cho math 'sa fhuair e 
air son an ime; ach cha b' iongantach 
leinn ged a gheibheadh e beagan a 
bharrachd air sin air sailleabh a chuid 
malairt. 

Tha Iapan a deanamh gach dichioll 
is urrainn dhi air faotainn suas ris na 
rioghachdan Eorpach. Tha i 'n 
drasda 'cur a mach buidheann dhaoine 
a dh' fheuchas ri ceann a tuath an 
t-saoghail a ruigheachd. Tha na 
h-Iapanaicb a creidsinn, mar is math 
a dh'fhaodas iad, gur e dh' fhag Brea-
tunn cho c.umhachdach 'sa tha i an 
diugh, an tlachd a bha aig a sluagh 
riamh ann a bhi siubhal an t-saoghail 
'sa faotainn a mach aiteachan agus 
duthchannan ura; agus tha iad a 
smaoineachadh gu feum iad fein 
eiseimpleir nam Breatunnach aghabh-
ail anns an doigh sin, ma tha iad air 
son a bhi coltach riutha ann am mor-
achd's an cumhachd. Agus o nach 
eil an corr aiteachan ri fhaotainn, 
bheir iad oidhirp air ceann. a tuath an 
t-saoghail a thoirt a mach. 

Tha'm barr crithneachd ann am 
Manitoba anabarrach math air an 
fhoghar so, agus fhuaireadh a ghearr-
adh's gabhail aige gun an reothadh a 
dheanamh cron sam bith air, Tha 
sin na sgeul math do Mhanitoba, agus 
do Chanada air fad. 

Bha Banca ann am baile Phictou 
1ST. S., o chionn aireamh mhor bhliadh-
naichean, ach bhrist air agus tha e 
nise air sgur a dheanamh gnothuich. 
Chaill iadsan aig an robh pairt ann 
corr us ochd fichead mile dolair 
($161,970) dhe'n cuid airgeid. 

Chaidh an dithis dhaoine air an d' 
rinneadh greim mar mheirlich each ann 
an Sidni air an l lmh latha dhe'n 
mhios so a thoirt air beulaobh luchd-
ceartais ann an St. Peter's air an 
t-seachdain s'a chaidh, agus tha iad ri 
bhi air am feuchainn aig a chuirt 
mhoir. Thug iad seachad mar an 
ainmean, Murchadh agus Oliver 
Buckley. Cha b'e 'n ainmean fein a 
thug iad seachad ann an Sidni idir. 

Tha sgeul anns na paipearan-naigh-
eacjid ag radh gu bheil aireamh mhor 
Eirionnach ann an ceann a deas 
Africa a tha ullamh gu reiseamaid a 
thogail a theid a chogadh air taobh 
an Transvaal, ma 'se's gu'n brist cog-
adh a mach eadar a cho-fhlaitheachd 
sin agus Breatunn. Tha e air a radh 
mar an ceudna, gu bheil deich mile 
Eirionnach an New York a tha deis-
eil gu dhol do'n Transvaal air a ghno-
thuch cheudna. 

Di-mairfc s'a thighinn tha 'n da 
bhirlinn, an "Columbia," agua an 
"Shamrock," ri reis a chur a mach o 
acarsaid New York. Cha'n eil ach 
ainneamh bliadhna dol seachad gun 
birlinn Bhreatunnach a thighinn a 

duais a 
cha d' 
tha an 

fuireach 
'Si 'n 

nail a dh' fheuchainn ris an 
chosnadh, ach gu ruige so 
fhuaireadh sin a dheanamh; 
duais—cupa luachmhor—a 
air taobh bhos a chuain. 
"Shamrock" a bhrilinn a thainig a 
nail a Breatunn am bliadhna, agus 
tha duil mhor aig an fhear leis an leis 
i gu'n toir i buaidh air Gheancach. 
Bidh fhios am bheil an duil sin ceart 
seachdain o'n diugh. 

Tha dithis dhaoine air an cur an 
sas an Guysboro air son iad a bhi 
coireach ri da shoitheach a long-bhris-
teadh air an t-samhradh so, air son an 
t-airgead cinnteachaidh fhaotainn. 
Chaidh aon soitheach a chur as an 
rathad faisg air Liscomb, agus an te 
eile faisg air St. Pierre; bha na dha 
luchdaichte le giomaich, ach chaidh 
an luchd a thoirt dhiubh mu'n do 
chuireadh dh' an ghrunnd iad. Bha 
na eucoraich an duil gu faigheadh iad 
an t-airgead cinnteachaidh air son nan 
luchd cuideachd, ach chaidh amhrus 
a leagail orra; bha iad air an glacadh, 
agus thog cuid de na daoine bh' air 
na soithichean fianuis 'nan aghaidh. 
Tha soitheach eile air chall a tha 
daoine deanamh a mach a shiubhail 
air an aon doigh ris na dha so. Chaidh 
an ais-innleachd a dheilbh toiseach na 
bliadhna, ach mar is trie a thachair 
do luchd an uile cha deachaidh leotha 
mar a bha iad an duil. Cha d' fhuair 
iad sgillinn de'n airgead, ach tha 
deagh choltas gu faigh iad aireamh 
bhlaidhnaichean a chur seachad anns 
an tigh-obrach. 'Se 's ainm do na 
daoine, Otto Feltmate agus Perry 
Munro. 

A M H E R S T B O O T & S H O E 
A M H E E S T , ZEST. S 

A Chuideachd Ghriasachd a's Motha tha's 

na Rolnnean Iseal. 

Tha ar Brogan, agus gach seorsa caiseirt a tha sinn a 
deanamh, an deigh ainm mor fhaotainn. 

Tha Mr. D. F. Domhnullach, a Stellarton, a' cur cuairt as 
ar leth air Ceap Breatunn's taobh an ear Nobha Scotia, uair 
'san raidhe. Ann am baile TIalifacs tha sinn a' cumail aig, 
153 Granville Street. 

An aithne dhut 
Gu bheil Ceannaiche ur 
air fosgladh anns an stor 
a bha roimhe so aig Iain 
A. Mac Coinnich? 

Tha e a' cumail Bathar 
Tioram, Bathar Fhirionn-
ach, Soithichean Creadha, 
Sina, us Gloine, Lampaich-
ean, Ti, Siucar, Amhlan, 
agus iomadh ni eile. 

Tha gach seorsa bathair 
dhiubh so ur, air an tagh-
adh le mor churam, aa;us 
faodaiclh tu bhi cinnteach 
a deagh chunnradh. 

i l l s , 
SIDNI, C. B. 

Iulaidh 26, 1899. —tf. 

Ma tha BUGGY, CONCORD, EXPRESS 
no ROAD CART a dhith ort bhiodh e 
chum do bhuannachd sealltuinn air an 
sboc againne. Tha na carbadan a tha sinn 
a ereic cho math 'sa thainig riamh do 'n 
duthaich. Tha iad socair. Tha iad 
briagha. Tha iad buan. 

Sgriobh ugainn air son phrisean. 

F, FALGONEE k 801, 
Luchd-gnothuich do 'n Canada Carriage 

Co., an Ceap Breatunn, 

Sidni, : : : : C. B. 

FIR-TAGRAIDH, NOT AIRE AN, &c 
Airgead ri Thoirt Seaehad an 

I a s a d . 

OIFIS: An Tigh a Bhanca. 

Sidni, C. 
UlSDEAN ROS, IlL. B. 
H O W A R D S. ROS, B. A., Li» B. 

Sydney & Lonistriirg Railway 

T I M O H L A R . 
A toiseachadh DI-LUAIN, IUN 19, 

ruithidh na Carbaid gach latha, ach 
Di-donaich, mar a leanas :— 

LoUISBURG 
Catalone 
Mira 
Homeville 
Morien 
Mori en Junction, 
Glace Bay 
Bridgeport 
Dominion 
Gardiner 
Old Tank Siding. 
Grand Lake 
S Y D N E Y 

6.00* 
6.12 
6.20 
6.29 
6.45 

7.00 
7.05 
7.10 
7.15 
7.19 
7.25 
7.40 

1.00+ 
1.06 
1.25 
1.32 
1.37 
1.45 
2.00 

3.30+ 
3.42 
3.50 
3.59 

4.06 
4.20 
4.25 
4.30 
4.35 
4.39 
4.45 
5.00 

in ,-F.S a in 
in 
V . 

in 
v t , 

STATIONS. p. Cl 8 s * - s b 
M 

W <Sg.2 . W 

S Y D N E Y 8.40* 3.00+ 5.i0+ 
Grand Lake 8.50 3.16 5.22 
Old Tank Siding. 8.56 3.25 5.27 
Gardiner 9.00 3.30 5.31 

9.06 3.41 5.37 
Bridgeport 9.11 3.54 5.42 
Glace Bay 9.16 4.00 . 5.47 
Morien Junction. 9.26 
Morien 6.09 
Homeville 9.38 6.25 
Mira 9.44 6.34 
Catalone 9.51 6.42 
L O U I S B U R Q 10.03 6.54 

*A. M. +P. M. 
Tha 'n tim air son Old Tank agus Grand 

Lake Sidings air a toirt seachad a mhain 
air son seoladh do 'ri luchd-obrach. 

P. L. NAISMITH, Supt. 

TAILLEARACHD. 
Deiseachan matha air an 

deagh chumadh riut 's air an 
sar dheanamh, eadar $10.00 
us $ 2 5 . 0 0 , a reir an aodaich. 

Cloth Chowes, 
Cloth Chlondaie, 

Clothan Canadaeh, 
Albannaeh ag*us 

Sasunnach. 
Triubhsairean bho $3.00 suas. 

Niall Mae Coinnich, 
SIDNI MIMES, C. B. 


